
Viðbótarefni

LEITIN AÐ JÓNI JÓNSSYNI

Markmið: 
Að þjálfa spurningar og svör um persónulega hagi og orðaforða sem finna má 
á opinberum eyðublöðum.

Aðferð: 
Allir nemendur fá í hendur samskonar eyðublað um einstakling með mis
munandi persónulegum upplýsingum, t.d. nafni, kennitölu, símanúmeri, 
heimilis fangi, netfangi o.s.frv. skrifaðar á blaðið sitt. Enginn fær sömu upp
lýsingarnar. Markmiðið er að hver nemandi safni öllum upplýsingunum 
um þennan einstakling á blaðið. Til þess að gera það verða nemendur að 
ganga um og spyrja bekkjarfélaga sína. Dæmi um spurningar: „Veist þú... 
hvað hann/hún heitir?/...kennitöluna?/...netfangið hans/hennar?...hvernig 
honum/henni líður?“

Kennarinn verður að skrifa upplýsingarnar á blöðin hjá nemendunum áður 
en þeir hefja leikinn. Þá er einn nemandi með nafnið, annar með kennitöluna, 
annar með farsímanúmerið o.s.frv.

Það er skemmtilegt að hafa persónuna raunverulega, t.d. systur eða bróður 
kennarans og segja nemendum frá því eftir á. (Ekki skrifa raunveruleg símanúmer 
eða kennitölu viðkomandi samt.)

Kennari getur hjálpað nemendum með því að skrifa dæmi um spurningar á töfluna.

Íslenska fyrir alla.    Sólborg  Jónsdóttir og Þorbjörg Halldórsdóttir. Viðbótarefni: Leitin að Jóni Jónssyni

